
07. oktober 2015        UKA 2015/133 

 

NAQQIISSUT 

Nikolaj Jeremiassen-ip siunnersuutaa 21. August 2015-meersoq taarserpaa 

(Naqqiissutigineqartoq tassaavoq, siunnersuuteqartup maluginiagaani paasisimammagu siunnersuu-

tip taasissutissartaani umiatsiaaqqap pissarsiarinerata nalingata inuussutissarsiornermi siuarsaa-

nissami kukkusumik angissusilersimallugu taamaalilluni taarsigassarsiassaritinneqartussatut 40 %-

imik allassimasoq 60 %-imut aaqqinneqarluni. Taassuma malitsigisaanik tunngavilersuutitaani 

oqaaseqatigiinni aaqqiineq aamma pivoq.)  

 

Inatsisartut suleriaasianni § 33 naapertorlugu Naalakkersuisut peqquneqarnissaannik Inatsisartut 

aalajangiiffigisassaattut siunnersuut imaattoq matumuuna saqqummiuppara: 

Aalisarnermik piniarnermillu inuussutissarsiutillit inuussutissarsiornerannik siuarsaanermut 

inatsisip (ESU) allanngortinneqarsinnaanera pillugu – taassumalu kingunissai pillugit –  

Naalakkersuisut misissuinissaannik Inatsisartut aalajangiiffigisassaattut  siunnersuut, taa-

maalilluni siunissami inussutissarsiutigalugu umiatsiaaqqap pissarsiarinerata nalingata 60 

%-ianik inuussutissarsiornermi siuarsaanissaq pillugu taarsigassarsiisoqarsinnaanngorlugu. 

Misissuinerup inernera kingusinnerpaamik aggustip aallaqqaataani 2016-imi Inatsisartunut 

agguaanneqassaaq.  

(Inatsisartuni ilaasortaq Nikolaj Jeremiassen, Siumut) 

 

Tunngavilersuut: 

Aalisarnermik piniarnermillu inuussutissarsiutillit inuussutissarsiornerannik siuarsaaneq pillugu 

Inatsisartut inatsisissaattut nr. 13, 3. December 2012-imeersoq naapertorlugu Naalakkersuisut inuus-

sutissarsiutigalugu umiatsiaaqqamik nutaamik piserusullutik tapiiffigineqarnissaminnik qinnute-

qartut akuerisinnaavaat. Taamaattoq Inatsit naapertorlugu inussutissarsiummik siuarsaaniarluni 

umiatsiaararsiniarluni taarsigassarsisoqarsinnaanngilaq. 

 

Ullumikkut pissutsit atuuttut naapertorlugit ukiumut 10-12 inuit tapiiffigineqartarput. Taamaat-

tumik isumaqarpunga Naalakkersuisut peqquneqartariaqartut inatsisip allanngortinneqarnissaannik 

– allanngortinneqarneranilu kingunissai ilanngullugit misissueqqullugit, taamaalilluni siumut isigi-

sumik inuussutissarsiutigalugu umiatsiaaraartarniarnermi umiatsiaaqqap pisiarinerani nalingata 60 

procentianik attartortoqarsinnaangorlugu. 

 

Tamatta ilisimavarput aalisartorpassuit aningaasarsiornermikkut atugarliortut – inuussutissarsi-

utigalugulu umiatsiaminnik nutarterinissaminnut aningaasaliisinnaanerat artornarsinnaalluni. 

Taamaattumik pingaaruteqarluinnarpoq aningaasaliissutissatut tapertaasinnaasumik pilersitsinissaq 

misissussallugu. 

Misissuineq naammassippat Inatsisartunut siammarterneqassaq, taamaalilluta ilisimasat aallaa-

vigalugit inatsisip allanngortinneqarnissaa nalilersuiviginiasagatsigu – matumani paasisaqarfi-

ginerulluguttaaq allannguut aningaasatigut qanoq kinguneqassanersoq. 

      

Namminersorlutik Oqartussanut pisortanullu aningaasatigut allaffissornikkullu kingunissai: 

Naatorsuutigaara siunnerssuutip suliarineqarnerani aningaasartuutit inuup ataatsip ukiumut naam-

massisinnaasai aallaavigalguit naatsorsuinermi sukliaq naammassineqarsinnaassasoq ukiup sisa-

mararterutaa ukiullu affaata missaa atorlugu (125.000-250.000 kr.), suliaqarnermi aningaasartuutit 

allaffissornikkut aningaasaliissutaareersut iluannit tiguneqassallutik. Naalakkersuisut siunnersuut 

pillugu allaasumik eqqarsaateqarunik siunnersuutip siullermeerneqarnissaannut akissuteqaatimikkut 

ilisimatitsisutigissagaat qinnuigineqarput.  

           

Namminersorlutik inuussutissartunut aningaasatigut allaffissornikkullu kingunissai: 

 

Inunnut ataasiakkaanut aningaasatigut allaffissornikkullu kingunissai: 

Soqanngilaq 

 

 


